
	
		
		
		
			
				
					
					
    



					
		
				
					

					প্রধান পাতা
				
			
	
				
					

					অজানা পাতা
				
			


		
				
					

					প্রবেশ করুন
				
			


		
				
					

					সেটিং
				
			


		
				
					

					দান করুন
				
			


		
				
					
					উইকিসংকলন বৃত্তান্ত
				
			
	
				
					
					দাবিত্যাগ
				
			





					
				
				
					
						[image: উইকিসংকলন]


						
					
				

					
				
					
					
				

				
	    
অনুসন্ধান
	


		
					
				
			

		
		
			
			

			

			
			
				
					পাতা:আশাকানন.pdf/৮০

					

				

				
		
				
				    
ভাষা
				
		
	
				
				    
নজর রাখুন
				
		
	
				
				    
সম্পাদনা

আশাকানন
৭১




চিন্তিয়া না পাই কারণ তাহার,
আশারে জিজ্ঞাসা করি,

কেন সে প্রাণীরা সলিল-পরশে
থাকে হেন ভাব ধরি!

হাসি কহে আশা "শুন রে বালক,
অতি শুচি এই জল,

পবিত্র-মানস প্রাণী যেই জন
পরশি হয় শীতল;

অপবিত্র-দেহ অপবিত্র-প্রাণ
যে ইহা পরশ করে,

তখনি সে জন সলিল-মাহাত্ম্যে
পাষাণ-মূরতি ধরে;

কাঁদে চিরকাল এই ভাবে সদা
চলৎ-শকতিহীন,

অনুতাপ হেরে অন্য প্রাণী যত
স্নিগ্ধ হয় অনুদিন;

সতী-ঝর নামে এ সব নির্ঝর
সুপবিত্র বারি অতি,

পরশে যে নারী সলিল ইহার
লভে যশঃ নাম সতী;

পুরুষ যে জন কবে ইথে স্নান
জিতেন্দ্রিয় নাম তার,

ধরাধামে থাকি লভে স্বর্গসুখ
আনন্দ লভে অপার।

কঠোর সাধনা প্রণয়ে যাহার
পবিত্র নির্ম্মল মন,

পরচিন্তা চিতে জনমে যে প্রাণী
করে নাই কোন ক্ষণ,

সেই নারী নর পরশে এ বারি,
অন্যে না ছুঁইতে পারে;

